
Pregledni naucni rad
Safvet Halilovi¢'

ZNACAJ KLASICNOG ARAPSKOG PJESNISTVA
U TEFSIRU

Sazetak

Islamski ucenjaci su saglasni da bez poznavanja arapskog
jezika i mjegovih disciplina nije moguce pravilno razumijeti
Kur'an. U tom pogledu oni naglasavaju da se u obzir uzimaju ona
znacenja koja je imao arapski jezik u vrijeme objavljivanja
Kur'ana, s obzirom na to da je arapski, kao i svaki drugi Zivi jezik,
podloZan promjenama koje su rezultat kulturnih, drustvenih,
naucnih i drugih gibanja i da neke rijeci, tokom vremena, mogu
poprimiti drugacija znacenja. Za ispravno tumacenje Kur'ana
neophodna su ona znacenja koja su bila u upotrebi u vrijeme
objaviljivanja Kur'ana, a ne ona koja su nastala kasnije. Ukoliko se
to ne bi uvazilo, u tom slucaju Sirom bi se otvorila vrata
pogresnom tumacenju i interpretiranju kur'anskoga teksta.

Imajuéi u vidu navedeno, postaje jasno da je arapsko
pjesnistvo iz vremena kada je objavljivan Kur'an vrlo znacajan
izvor na osnovu kojeg se mozZe upoznati sa znacenjima mnogih
rijeci i pojmova koji su navedeni u kur'anskom tekstu. Zbog toga je
istaknuti mufessir iz generacije ashaba, Abdullah ibn Abbas,
upucivao na arapsko pjesnistvo koje je nazvao divanom (arhivom)
Arapa.

U ovom radu autor govori o znacaju klasicnog arapskog
pjesnistva u tumacenju Kur'ana. Navedeni su rangovi i kategorije
pjesnika cijim opusom se koristilo u tefsiru, uz navodenje njihovih
biografija i brojnih primjera na osnovu kojih se mozZe sagledati
koliko je Siroko podrucje oslanjanja na pjesnistvo, kao dokazom u
Jjezikoslovlju, gramatici, fleksiji i sl. U radu je koristena, uglavnom,
historijsko-analiticka metoda.

' Vanredni profesor, Islamski pedagoski fakultet Univerziteta u Zenici,

safwatmustafa@yahoo.com
Rad autora je dostavljen 2. 9. 2012. godine, a prihvacen za objavljivanje 15. 10.
2012. godine.

Kljucne rijeci: tefsir, pjesnistvo, kategorije pjesnika, Imru'u-l-
Kajs, En-Nabiga, El-E'asa, ciljevi potkrepljivanja pjesnistvom.

Uvod

Pitanje potkrepljivanja pjesniStvom u tefsiru spada u red onih
pitanja u vezi s kojima islamski uc¢enjaci nemaju jedinstven stav:
jedni ga apsolutno isklju¢uju, a drugi dopustaju. Zbog toga je
potrebno iznijeti, ukratko, nacelni stav i jednih i drugih.

Ucenjaci koji potkrepljivanje pjesnistvom u tefsiru iskljucuju,
svoje stavove temelje na tvrdnji da se time pjesniStvo stavlja u
poziciju temelja Kur'ana, a poznato je da je UzviSeni Allah ukorio
pjesnike rije¢ima: A zavedeni slijede pjesnike. Zar ne znas da oni
svakom dolinom blude i da govore ono sto ne rade (Es-Su'ara’,
224-226). Kao dodatan dokaz oni u21maju hadis u kOJem Allahov
Poslanik, s.a.v.s., kaZe: [as (J55 of oo 4 55 b Sl G i ol Da

se nekom od vas utroba ispuni gnojem, bolje mu je nego da se
ispuni pjesnistvom.« (Muttefekun 'alejhi)’

Medutim, oni koji dopustaju potkrepljivanje pjesniStvom u
tefsiru, svoj stav temelje na sljede¢im argumentima:

1. hadisu Allahovog Poslanika, s.a.v.s., koji je rekao: =2 . o)
Led oW 2 01y 254 U nekom pjesnistvu ima mudrosti, kao §to i u
nekoj retorici ima opsjene*’;

2. ¢injenici da je Allahov Poslanik slusao pjesnike, a neke je
ak i pohvalio, to je o¢it dokaz dopustenosti. Stavise, Poslanik,
s.a.v.s., je neke pjesnike rado slusao, kao Sto su, npr., Hassan ibn
Sabit 1 Ka'b ibn Zuhejr (El-DZzurdzani, 1932:18);

3. ¢injenici da su ashabi i tabi'ini prilikom tumacenja
neobi¢nih 1 teSko razumljiivh rije¢i u Kur'anu puno Kkoristili
pjesniStvo. Otuda Ibn Abbasov stav: - &> Lle = 136 ¢ A O s ml

U5 3 e eadl g1 ) L gl ) a5l 601 07,20, PjesniStvo je arhiv

* Sintagma muttefekun alejhi u islamskoj literaturi koristi se da bi se istaklo da je
odredeni hadis zabiljezen u zbirkama dvojice najistaknutijih hadiskih ucenjaka,
El-Buharija i Muslima. Navedeni hadis prenosi El-Buhari (br. 5.453), prema
kazivanju Ibn 'Umera, i Muslim (br. 2.258), prema kazivanju Sa'da ibn Ebu
Vekkasa. (El-Buhari, n. d. X/21; Muslim, 1996:XV/416)

* Ovaj hadis je zabiljezen u nekoliko relevantnih hadiskih djela. Prenose ga: El-
Buhari u Sahihu (X/17, br. 5.444), prema kazivanju Ubejja ibn Ka'ba; Et-Tirmizi
u Sunenu (V/137, br. 2.844), prema kazivanju Abdullaha ibn Mes'uda; Ebu
Davud u Sunenu (IV/303, br. 5.011), prema kazivanju Ibn 'Abbasa.

Arapa, pa ako bude ne$to nejasno iz Kur'ana koji je Allah, dz.s.,
objavio na njihovom jeziku, vratit ¢emo se njihovom arhivu i
pronaci njegovo znacenje.“ Takoder, prenosi se da je Ibn Abbas
rekao i sljedede: A Olps asdl 06 il 3 st Wl Cyf e asedtle 13)
»Ako me Zelite pitati o neCemu nejasnom iz jezika, obratite se
pjesnistvu, jer pjesnistvo je arhiv Arapa“ (Ez-Zerkesi, n.d. 1/293);

4. polemici s onima koji potkrepljivanje poezijom iskljucuju
tako Sto im kazu: ,Nije ba$ tako kako tvrde oni koji iskljucuju
takvo potkrepljivanje zato §to, navodno, iz toga proizlazi da je
pjesnistvo .temelj Kur'ana®. Tu se ima u vidu samo pojasnjavanje
nepoznatih znacenja rije¢i iz Kur'ana na osnovama znacenja
sadrzanih u pjesnistvu, $to je, opet, u skladu s rije¢ima UzviSenoga:
Mi smo ga sacinili kao Kur'an na arapskom jeziku (Ez-Zuhruf, 3) i
rije¢ima: na jasnom arapskom jeziku (Es-Su'ara’, 195). Prema
tome, ako se rije¢i Allaha Uzvi§enoga u 227. ajetu sure Es-Su'ara’:
zavedeni njih slijede, odnose na pjesnike uopce, neki su izuzeti u
istom ajetu, u kojem se porucuje: osim onih koji vjeruju i dobra
djela cine. (Ez-Zerkesi, n. d. 1/294; Es-Sujuti, 1967:1/121)

To bi, ukratko, bili argumenti koje navode suprotstavljene
strane. Kad se bolje razmotri ono $to kao dokaze podastiru jedni i
pjesnistvom dopustaju, budué¢i da je cilj potkrepljivanja
pjesniStvom u tefsiru tumacdenje nepoznatih znacenja 1
pojasSnjavanje teze razumljivih izraza u Kur'anu, a ne, kako kazu
oni koji to iskljucuju, da se pjesnistvo stavlja u poziciju ,temelja
Kur'ana®. U tom svjetlu gledano, dva naprijed citirana sahih hadisa
medusobno su usaglasena, uprkos medusobnoj suprotstavljenosti
na prvi pogled. Prvi hadis, po kojem je pjesniStvo pokudeno i u
potkrepljivanju isklju¢eno, odnosi se na one koji pjesnistvom Zele
zavoditi, udovoljiti strastima i voditi na stranputicu. Na one, pak,
koji pjesniStvom Zele potkrepljivati 1 objaSnjavati znacenja
kur'anskih rijeci, tumacenja njihovih nepoznatih sadrzaja,
otkrivanje njihovih mudrosti, pouka i poruka, u ¢emu nema
nikakve greske, odnosi se drugi hadis.

Kategorije pjesnika koji su relevantni u tefsiru

Potrebno je istaci da su islamski ucenjaci detaljno razmatrali
kategorije pjesnika (tabakat es-Su'ara) ¢ijim opusom je dopusteno
potkrepljivati u tumadenju znaéenja rije¢i Kur'ana Casnog. U vezi s
tim, preciznu klasifikaciju sa¢inio je istaknuti ucenjak Abdulkadir

el-Bagdadi, u svom ¢uvenom djelu Hizanetu-l-edeb ve lubb lubabi-
I-'areb. U tom djelu pjesnici su podijeljeni u Cetiri ranga.

U prvi rang spadaju pjesnici predislamskog perioda (es-
Su'ara’ el-dZahilijjun). To su pjesnici koji su zivjeli i djelovali prije
Muhammedovog, s.a.v.s., poslanstva, kao $to su bili Imru'u-l-Kajs,4
El-E'aga,” En-Nabiga ez-Zubjani,’ Zuhejr ibn Ebu Sulma’ i dr.

U drugi rang ubrajaju se oni koji su zivjeli u predislamskom i
islamskom dobu (el-muhadramun), kao $to je bio Hassan ibn
Sabit,® Lebid el-'Amiri’ i El-Hansa'."’

* Imru'u-I-Kajs ibn Hudzr ibnu-I-Haris el-Kindi (umro oko 540. godine
gregorijanskog kalendara) — najpoznatiji arapski pjesnik uopcée, porijeklom iz
Jemena, roden u Nedzdu. Poznat je po nadimku, a $to se tice pravog mu imena,
hroni¢ari nisu saglasni. Otac mu je bio poglavar plemena Asad i Gatafan, a
majka sestra poznatog pjesnika El-Muhalhila. Literatura iz historije knjizevnosti
puna je podataka o njemu. Autori novijeg doba su, takoder, pisali o njegovom
zivotu i pjesnistvu. (Ez-Zirikli, 1990:11/11-12)

> Mejmun ibn Kajs ibn Dzendel el-Va'ili, poznat kao EI-E'aa (umro 7. h./629) —
autor jedne mu'allake. Cesto je obilazio arapske poglavare i perzijske vladare.
Jedan je od najplodnijih pjesnika predislamskog perioda. Dugo je zivio. Doc¢ekao
je dolazak islama, ali ga nije prihvatio. (Ez-Zirikli, 1990:VI1I/341)

® Zijad ibn Mu'avija ibn Dabab ez-Zubjani el-Gatafani (umro oko 604) —
uglednik iz predislamskog perioda. Drugi pjesnici su mu dolazili s povjerenjem
da im kriticki ocijeni pjesnicki opus. (Ez-Zirikli, 1990:111/54-55)

7 Zuhejr ibn Ebu Sulma Rebi'a ibn Rijah el-Muzeni, iz plemena Mudar (umro
609) — pjesnik i autoritet koji je kriti¢ki ocjenjivao opus drugih pjesnika. Neki
historicari knjizevnosti ga smatraju najboljim arapskim pjesnikom. Ibnu-I-E'arabi
je u tom smislu rekao: ,,Zuhejr u pjesnistvu ima nesto $to nema niko drugi.”
Njegov otac je takoder bio pjesnik, tetka pjesnikinja, sestra Selma znamenita
pjesnikinja. Njegova dva sina, Ka'b i Badzir, bili su takoder pjesnici. Zuhejr je
autor jedne mu'allake. (Ez-Zirikli, 1990:111/52)

¥ Hassan ibn Sabit ibnu-I-Munzir el-Hazredzi el-Ensari (umro 54. h./673) —
Poslanikov, s.a.v.s., pjesnik i ashab. Zivio je Sezdeset godina prije dolaska islama
i priblizno toliko u islamu. Ebu 'Ubejde je za njega rekao: ,,Hassan se od ostalih
pjesnika raspoznaje na osnovu troje: bio je pjesnik ensarija (stanovnika Medine)
u predislamskom dobu, Poslanikov pjesnik za njegovog poslanstva i jemenski
pjesnik u islamu. Bio je veliki satiricar.” (Ibn Hadzer, 1958:326; Ez-Zirikli,
1990:11/175)

° Lebid ibn Rebi'a ibn Malik el-'Amiri (umro 41. h./661) — istaknuti pjesnik u
periodu prije dolaska islama. Primio je islam i ubraja se medu ashabe. Kad je
primio islam, prestao se baviti pjesnistvom. Dugo je zivio. I on je autor jedne
mu'allake. (Ez-Zirikli, 1990:V/240)

' Tumadir bint 'Amr el-Haris er-Rijahijje es-Sulemijje (umrla 24. h./644) —
najpoznatija arapska pjesnikinja uopée, rodena u Nedzdu. Zivjela je pretezno u
predislamskom dobu. Sa svojim plemenom je dosSla u posjetu Vjerovjesniku i
primila islam. Kad je saslu$ao nekoliko njenih stihova, Vjerovjesnik se o njima

Tre¢i rang cine pjesnici islamskog razdoblja, prethodnici
(el-islamijjun i el-mutekaddimun). To su oni koji su zivjeli i
djelovali u ranom razdoblju islama, kao &to su bili: Dzerir,"
Ferezdek'? i Zu er-Rumme. "

U Ccetvrti rang ubrajaju se postklasi¢ni pjesnici (el-
muvelledun), koje neki nazivaju i modernistima (el-muhdesun). Tu
se ubrajaju i svi kasniji pjesnici, sve do nasih dana. U vezi s na§im
predmetom zanimanja najzna¢ajniji su Bes3ar ibn Burd,'* Ebu
Nuvas' i njihovi savremenici.

Opusom svih pjesnika dvaju prvih rangova moze se, bez
sumnje, potkrepljivati, a §to se tiCe treceg ranga, u krajnjem ishodu
moze se potkrepljivati i njithovim opusom. To §to autor djela

bodrila da izdrze, ali su svi poginuli. Kada je za to saznala, ona je rekla: "Hvala
Allahu koji me je pocastio njihovom pogibijom kao Sehidi." (Ez-Zirikli,
1990:11/86; El-Bagdadi, n. d.:1/208)

" Derir ibn 'Atijje ibn Huzejfe el-Hatfi (umro 110. h./728) — pjesniéki Zivot je
proveo u prepirci s drugima. Ravni su mu bili samo El-Ferezdek i El-Ahtal. U
biografijama se navodi da je bio izuzetno rjecit. (Ez-Zirikli, 1990:11/119)

2 Hemmam ibn Galib ibn Sa'sa'a et-Temimi ed-Dari, poznat kao El-Ferezdek
(umro 110. h./728) — plemi¢ iz Basre, izvrstan poznavalac arapskog jezika i
arapske jezikoslovne znanosti. Neki biografi su za njega kazali sljedece: ,,Da nije
El-Ferezdekovog pjesnistva, pola arapskog jezika bi se izgubilo.“ Slicio je
Zuhejru ibn Ebu Sulma. Obojica spadaju u najvisi rang: Zuhejr u predislamskom,
a El-Ferezdek u ranom islamskom dobu. (Ez-Zirikli, 1990:VII1/93)

" Gajlan ibn 'Ukbe ibn Nuhejs ibn Mes'ud el-'Adevi, Ebu-I-Haris Zu er-Rumme
(umro 117. h./735) — znameniti pjesnik svoga doba. Ebu 'Amr ibnu-I-'Ala' za
njega kaze: ,,Pjesnistvo je otpocelo s Imru'u-1-Kajsom, a okoncalo se sa Zu er-
Rummom.“ Zivio je u pustinji i &esto posjecivao Jemamu i Basru. Odlikovao se
majstorskim koristenjem alegorije. (Ez-Zirikli, 1990:V/124)

'* Bessar ibn Burd al-'Udzejli (umro 168. h./784) — najrjecitiji pjesnik svoga
doba. Bio je slijep. Roden je u Basri, zivio u Bagdadu. Bio je savremenik
umejevicke i abasijske vladavine. El-Dzahiz je za njega rekao: ,,Uspjesno se
ogledao u redZezu, rimovanoj prozi i govornistvu. Autor je proznih sastava i
distiha.” Optuzen je kao heretik i podlegao ranama od bicevanja. (Ez-Zirikli,
1990:11/52)

> El-Hasen ibn Hani' ibn 'Abdu-1-Evvel el-Hakemi, Ebu Nuvas (umro 198.
h./813) — pjesnik Iraka. El-Dzahiz je za njega rekao: ,Nisam vidio ¢ovjeka da
bolje zna knjizevni jezik, da ga korektnije govori od Ebu Nuvasa.“ Imam Safija
je za njega rekao: ,,.Da nije bilo cinizma Ebu Nuvasovog, prihvatio bih njegovo
naucavanje. Ebu 'Ubejde je o njemu kazao: ,Ebu Nuvas je medu
postklasi¢arima bio ono Sto je Imru'u-1-Kajs bio medu prethodnicima. On je prvi
pjesnistvo iz pustinjske izvornosti preusmjerio tokovima urbanog zivota.“ (Ez-
Zirikli, 1990:11/225)

Hizanetu-I-edeb primjeéuje da su Ebu 'Amr ibnu-l-'Ala"® i drugi
rani gramatiCari smatrali El-Ferezdeka, Zu er-Rummea i njima
slicne pjesnike nepouzdanim nije mjerodavno jer su oni bili
savremenici, a medusobni prigovori savremenika moraju biti
podvrgnuti detaljnoj analizi.

Kad se radi o cetvrtom rangu pjesnika spomenutih u
navedenoj klasifikaciji, ucenjaci isti¢u da se njihovim opusom ne
potkrepljuje, posebice u tumacenju Kur'ana. Neki, pak, kazu da se
moze potkrepljivati opusom onih u koje se ima pouzdanja, kao Sto
je Ebu Temmam,'’ ¢&ijim stihovima se, npr., posluzio Ez-
ZamahSeri, autor poznatog tefsirskog djela FEl-Kessaf, prilikom
komentarisanja nekih ajeta s pocetka sure E/-Bekare. (El-Bagdadi,
n. d. I/5-7)

PjesniStvo i pjesnici u tefsiru

Tumagiti Kur'an Casni, koji je glavni izvor islama i posljednja
Bozija Objava ljudima, izuzetno je zahtjevan i odgovoran posao.
Za legitimno bavljenje tefsirom potrebno je ovladavanje nizom
naucnih disciplina, koje su, zapravo, mehanizmi zastite od krivog i
tendencioznog tumadenja Kur'ana Casnog, koji u islamu ima
dominantno mjesto i ulogu.

Nema sumnje da je dobro poznavanje arapskog jezika i
arapske lingvistike temelj tefsira, ispravnog tumacenja Kur'ana.
Bez poznavanja arapskog jezika 1 njegovih disciplina nije moguce
pravilno razumjeti Kur'an. Zbog toga, islamski ucenjaci
naglaSavaju da bavljenje tefsirom nije dozvoljeno bez poznavanja
arapske lingvistike, s obzirom na to da bi se, ukoliko bi se to
dopustilo, Sirom otvorila vrata krivom interpretiranju Kura'na, koji
je glavni izvor islama. (Halilovi¢, 1999)

Takoder, eksperti iz podrucja kur'anske egzegeze isticu da se,
u vezi s ovom tematikom, treba posvetiti paznja onim znacenjima

16 Zebban ibn 'Ammar et-Temimi el-Basri, Ebu 'Amr, nazvan Ibnu-1-'Ala’ (umro
154. h./770) — prvak u jezikoslovlju i knjizevnosti, jedan od sedam autoriteta
Citanja/kiraeta Kur'ana. Roden u Mekki, odrastao u Basri, a umro u Kufi. Ebu
'Ubejde za njega kaze: ,,Bio je veoma obrazovan u jezikoslovlju, knjizevnosti,
razumijevanju Kur'ana i pjesniStva. Bogata iskustva je stjecao pretezno od zitelja
pustinje.* (Ez-Zirikli, 1990:111/41)

'7 Habib ibn Evs et-Ta'i, Ebu Temmam (188. h./803-231. h./845) — pjesnik i
stilist. Memorisao je 14.000 urdzuza, mimo kasida. Kriticari se razilaze u vezi s
njegovom vrijednosti, kad se uporeduje s El-Mutanabbijem i El-Bahterijem.
Stihovi su mu sabrani u zbirku — divan. (Ez-Zirikli, 1990:11/165)

koja je imao arapski jezik u vrijeme objavljivanja Kur'ana. Naime,
treba imati u vidu da je i arapski, kao i svaki drugi Zivi jezik,
podlozan odredenim promjenama koje su rezultat kulturnih,
drustvenih, nau¢nih i drugih gibanja i da neke rijeci, tokom
vremena, mogu poprimiti drugaija znacCenja. Za ispravno
tumacenje Kur'ana su relevantna ona znacenja koja su bila u
upotrebi u vrijeme objavljivanja Kur'ana, a ne ona koja su nastala
kasnije. Ukoliko se to ne bi uvazilo, u tom sluc¢aju Sirom bi se
otvorila vrata pogreSnom tumacenju i interpretiranju kur'anskoga
teksta. (Rida, 1960:V/301; El-Karadavi, 1999:232; Halilovi¢,
2005:54-55)

U ovom kontekstu postavlja se veoma vazno pitanje, a to je:
na koji nafin se mogu znati znacenja koja su bila u upotrebi u
vrijeme objave Kur'ana Casnog, pogotovo kada se ima u vidu da je
od tada pa do danas proteklo punih cetrnaest stoljeca?

Nema sumnje da je arapsko pjesnistvo iz vremena kada je
objavljivan Kur'an jedan od vrlo znacajnih izvora na osnovu kojih
se moze upoznati sa znacenjima mnogih rijeci i pojmova koji su
navedeni u kur'anskom tekstu. Ranije je spominjano da je istaknuti
mufessir iz generacije ashaba, Abdullah ibn Abbas, upuéivao na
arapsko pjesnisto koje je nazvao divanom (arhivom) Arapa. Zbog
toga, klasi¢no arapsko pjesnistvo ima izuzetnu vaznost u tefsirskoj
Znanosti.

Tesko bi bilo pobrojati sve pjesnike ¢ijim pjesnickim opusom
su se koristili mufessiri u dugoj povijesti tumacenja Kur'ana. U
ovom radu mi ¢emo se fokusirati na istaknutog ucenjaka hanefijske
pravne Skole, Ebu Bekra er-Razija el-DzZessasa, koji je Zivio u 4.
hidzretskom stolje¢u. On je autor poznatog tefsirskog djela pravne
provenijencije poznatog po imenu Ahkamu-I-Kur'an (Propisi
Kur'ana) i u&enik je istaknutih arapskih jezikoslovaca.'®

Na primjeru El-Dzessasovog tefsira Ahkamu-I-Kur'an
razmotrit ¢emo kako se ovaj poznati mufessir i1 pravnik (fakih)
hanefijskog mezheba koristi pjesnistvom prilikom komentarisanja
brojnih kur'anskih tekstova.

Citalac djela Ahkamu-I-Kur'an odmah primjeéuje da se El-
Dzessas u svome tefsiru obilato koristi pjesnistvom kao dokazom u

'8 U vezi s njegovim uéiteljima iz podrudja arapske jezikoslovne znanosti vidjeti
nasu doktorsku disertaciju objavljenu na arapskome jeziku u Kairu 2001. godine
i njen prijevod na bosanski jezik, koji je objavljen 2004. godine u Sarajevu, u
izdanju Fakulteta islamskih nauka i El-Kalema.

jezikoslovlju, gramatici, fleksiji i slicnome, te da s tim razlogom
navodi zamaSan broj stihova pjesnika koji pripadaju razli¢itim
rangovima i generacijama.

Tako on svoje stavove potkrepljuje opusom najistaknutijih
pjesnika iz predislamskog perioda,'’ kao §to su Imru'u-1-Kajs, El-
A'asa, En-Nabiga ez-Zubjani, Zuhejr ibn Ebu Sulma, El-Efveh el-
Evdi,” 'Adi ibn Zejd,21 Te'ebbeta Serra®? i dr.

El-DzZessas se u potkrepljivanju pjesniStvom u znatnoj mjeri
sluzio i opusom pjesnika koji su zivjeli i u predislamskom i
islamskom dobu,”® kao $to su bili Hassan ibn Sabit, Lebid el-

O potkrepljivanju opusom najistaknutijih pjesnika predislamskog perioda
vidjeti El-Dzessasovo tefsirsko djelo 4hkamu-I-Kur'an, i to kako slijedi: Imru'u-
1-Kajs (1/231, 111/256), El-E'asa (I/316, 441, 11/275, 422), En-Nabiga (I/111, 231,
398, 11/272, 279), El-Efveh el-Evdi (I/523-524), 'Adi ibn Zejd (II/229) i
Te'ebbeta Serren (1/523).

** Salae ibn 'Amr ibn Malik, iz plemena Benu Evd (umro 570) — jemenski
pjesnik, plemenski ratni zapovjednik i kriticki sudija na pjesni¢kim susretima.
(Ez-Zirikli, 1990:111/206)

* 'Adi ibn Zejd ibn Hammad el-'Ibadi et-Temimi (umro 587) — veoma rjegit
pjesnik i junak, prvi Arap koji je na arapskom pisao u administraciji perzijskog
kisre. Kisra ga je uzeo za prevodioca u kontaktima izmedu Perzijanaca i Arapa.
Jezikoslovci njegovo pjesnistvo ne smatraju podobnim za potkrepljivanje (EI-
Bagdadi, n. d.: 1/184-186; Ez-Zirikli, 1990:1V/220). Medutim, taj stav
jezikoslovaca El-Dzessasa nije pokolebao da ne potkrepljuje njegovim
stihovima. Stavise, on je njegovo pjesnistvo smatrao vrhunskim. (El-DZessas,
1994:11/229)

*% Sabit ibn Dzabir ibn Sufjan el-Fahmi, iz plemena Mudar (umro 542) — pjesnik
kavgadzija koji je pisao dobre stihove. Sacuvani stihovi su mu sabrani u knjigu.
(Ez-Zirikli, 1990:11/97)

O potkrepljivanju opusom najistaknutijih pjesnika koji su Zivjeli u
predislamskom i islamskom dobu vidjeti 4hkamu-I-Kur'an, i to kako slijedi:
Hassan (11/183), Lebid (1/49, 386), El-Hansa (I, 159-160), En-Nabiga el-Dza'di
(1/275), El-'Adzdzadz (1/275, 513), Ebu Mihdzen (I/ 473, 11/237) i El-Hutaj'e
{1/513).

'Amiri, El-Hansa', En-Nabiga el-D7'adi,”* El-'Adzdzad?,” Ebu
MihdZen es-Sekafi,”® El-Hutaj'e?’ i dr.

Iz reda pjesnika ranoga islamskog razdoblja,”® ¢ijim opusom
je El-Dzessas znao potkrijepiti stavove, spominju se El-Ferezdek,
Zu er-Rumme i Et-Tirimmah,” a §to se tiGe &etvrtog ranga,
odnosno postklasi¢nih pjesnika, evidentno je da je stavove u tefsiru
potkrepljivao samo stihovima pjesnika Ebu Temmama. (EI-
Dzessas, 1994:1/400)

El-DZessas u tefsiru navodi dokaze iz stihova i tako Sto ne
spomene ime autora, ve¢ samo kaze: ,,Pjesnik je rekao®, ili: ,,Ovo

¥ Kajs ibn 'Abdullah ibn 'Ads ibn Rabi'a el-Dza'di (umro 50. h./671) — veoma
nadaren pjesnik, neki ga ubrajaju medu ashabe. 1zaSao je iz idolopoklonstva i
zabranjivao pijenje vina jo§ prije dolaska islama. Primio je islam. S halifom
hazreti Alijom ucestvovao je u Bici na Sifinu. Njegovi sacuvani stihovi su
sabrani u knjigu koja je prevedena na italijanski jezik (Ez-Zirikli, 1990:V/207).

> 'Abdullah ibn Ru'ba ibn Labid se-Sa'di et-Temimi, poznat kao El-'Adzdzad
(umro 90. h./679) — solidan pjesnik i znalac urdzuza. Roden je u predislamsko
doba u kojem je bio plodan pjesnik. Kasnije je primio islam. Otac je Ru'be,
znamenitog sakupljaca i autora urdzuza. (Ez-Zirikli, 1990:1V/86)

* 'Amr ibn Habib ibn 'Amr, poznat kao Ebu Mihdzen es-Sekafi (umro 30.
h./651.) — istaknuti pjesnik i plemi¢ iz predislamskog i islamskog razdoblja.
Primio je islam i prenio zamasan broj hadisa. Bio je sklon vinu, zbog ¢ega ga je
halifa Omer nekoliko puta ukorio, zatim ga udaljio na jedno ostrvo, s kojeg je
protiv Perzijanaca. Omer je Sa'du poslao naredbu da ga uhapsi. Sa'd ga je
zatvorio u svojoj kuc¢i. Kad se bitka bila zaostrila, Ebu Mihdzen je dozvao
Selmu, Sa'dovu suprugu, zamolio je da ga odveze, uz obecanje da ¢e se poslije
bitke vratiti da ga opet svezu. Tad je odrecitovao nekoliko stihova i Selma ga je
pustila. Vrlo vjesto i hrabro se borio, a nakon bitke se mirno vratio i pustio da
ponovo bude svezan. Nakon toga se prosao vina. Umro je u Azerbejdzanu ili u
Dzurdzanu. Njegovi stihovi su sabrani u jednu malu zbirku. (Ibn Hadzer,
biografija br. 5.810; Ez-Zirikli, 1990:V/76)

>’ Dzervel ibn Evs ibn Malik el-'Absi (umro 45. h./666) — satiri¢ar od ¢ijeg jezika
gotovo niko nije bio miran. Satiri je izvrgavao ¢ak oca i majku, pa i samog sebe.
Najvise se rugao Ez-Zeberkanu ibn Bedru, koji se potuzio Omeru ibnu-I-
Hattabu. Omer ga je uhapsio i u Medini ga drzao u zatvoru. Kad se uctivo
obratio s nekoliko stihova, Omer ga je pustio pod uslovom da se ljudima ne ruga.
(Ez-Zirikli, 1990:11/118)

2 O potkrepljivanju njihovim opusom vidjeti Ahkamu-I-Kur'an kako slijedi:
El-Ferezdek (I1/113), Zu er-Rumme (I/162) i Et-Tirimmah (1/294).

* Et-Tirimmah ibn Hakim ibnu-I-Hakem (umro 125. h./742) — istaknuti pjesnik.
Roden i odrastao u Siriji. Nastanio se u Kufi, gdje je radio kao ucitelj. Bio je
blizak s Kumejtom. Ima jedan mali divan poezije koji je i Stampan. (Ez-Zirikli,
1990:111/225)

